საქართველოს პრემიერ–მინისტრის გამოსვლის თეზისები
- მსოფლიო ჯანმრთელობის დღესთან დაკავშირებით ძალიან მოხარული ვარ მივესალმო თბილისში გლობალური ალიანსის სტრატეგიული საკონსულტაციო ჯგუფის წევრებს.
- მსურს აღვნიშნო, რომ ბოლო რამდენიმე წლის განმავლობაში საქართველომ  მაქსიმალური ძალისხმევა გაიღო ჯანდაცვის სისტემის განვითარებაში წინ წასაწევად და ბევრი რამის გაკეთებაც შევძელით. მიუხედავად ამისა, ჯერ კიდევ ბევრი რამ რჩება ისეთი, რასაც უნდა მივაღწიოთ და ბევრია ისეთი რამ, რაზეც უნდა ვიმუშაოთ.
- მსურს დაგარწმუნოთ, რომ საქართველოს მთავრობა მტკიცედ ერთგულია იმ იდეის, ჩვენი მოქალაქის ჯანმრთელობა მასზე ზრუნვა ჩვენი მთავარი და უპირველესი საზრუნავია. ჩვენი მთავრობის და ქართული  ოცნების ხელისუფლების მოღვაწეობის მთავარი პრიორიტეტი არის მოსახლეობისთვის ხარისხიან სამედიცინო მომსახურებაზე ხელმისაწვდომობის გაუმჯობესება, მოსახლეობის ყველაზე მოწყვლადი ჯგუფების ჩათვლით.
- საქართველოს ჯანდაცვის სამინისტროსა და GAHSC–ს შორის ხელშეკრულების ხელმოწერა ყველაზე მნიშვნელოვანი ნაბიჯია ჯანდაცვის სფეროში ეროვნული პროგრამების როლის განმტკიცების გზაზე ისეთი წარმომადგენლების მოზიდვით, როგორიცაა სამოქალაქო საზოგადოება, საერთაშორისო ორგანიზაციები და კერძო სექტორი
- მსურს აღვნიშნო ამ ინიციატივის მნიშვნელობა ევროკავშირის პროგრამებთან ეროვნული გეგმების ჰარმონიზაციის უზრუნველყოფაში
- ფაქტიურად, ის, რასაც დღეს ჩვენ თქვენთან ერთად ვაკეთებთ, არის ჯანდაცვის მსოფლიო ორგანიზაციის პროგრამის „ჯანმრთელობა 2020 – ევროპული პოლიტიკის საფუძვლები და XXI საუკუნის სტრატეგია» იმპლემენტაციის განუყოფელი ნაწილი
- საყოველთაოდ ცნობილი ექსპერტების ჯგუფი, მედიცინისა და ფარმაცევტიკის სფეროში საქართველოს საუკეთესო მეცნიერებთან და პრაქტიკოსებთან ერთად, სახელმწიფოს ჯანდაცვის სფეროს მართვის თვისობრივად ახალი სისტემის შექმნაზე იმუშავებენ
- დღესდღეობით საქართველო დგას ადამიანის ჯანმრთელობის მიმართ ახალი მიდგომებისა და ხედვების დაბადების სათავეებთან, რომლის ფასეულობაც მდგომარეობს სახელმწიფოებრიობის საფუძვლების პრიზმაში, ღრმა მართლმადიდებლურ რწმენასა და ევროპულ ფასეულობებში

- ადამიანის ჯანმრთელობა ფასდაუდებელია და ის, თუ რამდენად შეუძლია სახელმწიფოს თავისი ქვეყნის ყოველი მოქალაქის სიცოცხლეზე ზრუნვა და დაფასება, მისი მთავრობის ქმედითუნარიანობის და საჭიროების ძირითადი საზომია
- ის მართვის სისტემა, რომელიც შეიქმნება და შემდგომი აუცილებლად დაინერგება საქართველოს ტერიტორიაზე, ჩვენი მოქალაქეების ცხოვრების მნიშვნელოვნად გაუმჯობესების შესაძლებლობას წარმოქმნის:
· სამედიცინო მომსახურებისა და პრეპარატების ღირებულების შემცირება
· ჯანდაცვის სფეროს მართვის სისტემის მაქსიმალური გამჭვირვალობისა და ღიაობის უზრუნველყოფა
· სამედიცინო უზრუნველყოფა – ხელმისაწვდომობა საუკეთესო ევროპული სტანდარტების დანერგვის გზით
- საქართველოს მთავრობა აცხადებს თავისი მზადყოფნის შესახებ იმასთან დაკავშირებით, რომ ექსპერტებს ყველგან და ყველანაირი დახმარება აღმოუჩინოს. 
- ამასთან დაკავშირებით, მსურს მადლიერება გამოვუხატო საერთაშორისო ექსპერტების ჯგუფს, რომლებიც ევროპის სხვადასხვა კუთხეებიდან თავიანთ ცოდნას ჩამოიტანენ საქართველოში, რათა მნიშვნელოვნად გაუმჯობესდეს ჯანდაცვის სამამულო სისტემა 
- ჩვენ მზად ვართ ყველაფერი ახლისთვის, მზად ვართ ავაყოლოთ ნაბიჯი დროის სვლას, ჩვენი თანამემამულეების ინტერესებიდან გამომდინარე
- მინდა გისურვოთ ძალიან ნაყოფიერი მუშაობა და შესანიშნავი შთაბეჭდილებები საქართველოში ყოფნის პერიოდში
